
№9 «Шұғыла» ортаңғы тобы

Мақсаты: Балаларға 8 - наурыз халықаралық мейрамы екенің ұғындыра отырып, аналарын ешқашан ренжітпеуге, қолғанат болуға, әрқашан құрметтей білуге тәрбиелеу.
Жүргізуші: Қымбатты балалар, сүйікті апалар, құрметті әріптестер! Бүгін біз көктемнің алғашқы мерекесі күні әсем залға 8 - наурыз аналар мерекесін тойлауға жиналып отырмыз. Мерекелеріңіз кұтты болсын!
Бала, бала, бала деп,

Түнде шошып оянған

Түн үйқысын төрт бөліп,

Түнде бесік таянған.

Қаймақты сүттей қалқытқан

Суық болса жөргегі

Қорғасындай балқытқан

Айналасына ас қойып,

Өзенді көлдей шалқытқан.

Қолын қатты тигізбей,

Иісін жүпар аңқытқан

Бұл кім?

Балалар: Ана, ана, ана!

Жүргізуші: Құрметті аналар, қадамдарыңа гүл бітсін, сіздерге арналған мерекемізді бастаймыз.

Ән: «Анам-әжем»

Жүргізуші: 

Бүгін наурыздің 8 – і

Сұлулықтың негізі

Әдемі сөз адамның

Анаға айтар лебізі.

Тақпақтар:

Асанали:
Анам менің сүйіктім

Тек өзіңе табынам.

Қасымда жүрсең биікпін, 

Алыстасаң сағынам.

Інжу:
Анаң болса қасында

Басқа бақыт не керек

Аналардың жүрегі

Мейірімді ғой керемет.

Аяна:
Мен анамды сүйемін, 

Құшағына енемін.

Мәпелеген анамды, 

Қуантсам деп келемін.

Асель:
Мәпелейді, әлдилейді, бағады.

«Құлыным» деп құшағына алады

Өзгеге де, өзіне де жауапты

Барлығына қалай уақыт табады?!

Би: «Ромашка»

Жүргізуші: Бүгінгі мереке күні балалардың аналарына арналған тағы құттықтауларымыз бар.

Тақпақтар:

Айсенім:
Аналарды сүйеміз,

Сөзін ойға түйеміз.

Аналарды ардақтап,

Әдеппен бас иеміз. 

Латифа:
Жақсы көрем күлкіңді,

Айналайын ақ анам.

Менің анам сүйкімді, 

Бәрінен де жақсы адам.

Жансель:
Мен үшін не керек-

Бәрін іздеп табасың.

Айналайын анашым,

жұмысыңа барасың.

Қайтып мені көргенде, 

шын сағынып қаласың.

Ақниет:
Бал бөбегін баптаған,

Анам үшін мақтанам.

Аялайтын біздерді,

Көп жасасын ақ мамам!

Бернур:
Әлпештеген анамыз,

Біз бақытты баламыз.

Оқып білім аламыз,

Жұлдыз болып жанамыз. 

Амирлан:
Өмірдің қызығы,

Өзіңсіз өтпейді.

Мен үшін анама 

Ешкім де жетпейді.

Айғаным:
Сыйлайыншы гүлімді,

Теріп алған даладан

Мейрамыңыз бүгінгі,

Құтты болсын анажан! 

Нұрали:
Той пердесін ашайық 

Тойға шашу шашайық 

Аналарды құрметтеп 

Ән маржанын ашайық.

Ойын: «Мен әдемімін»

Шарты: Ортада үстел, үстелдің үстінде киімдер аналар билеп, музыка тоқтап қалған  кезде киімдерді кию керек.

Есік қағылып көк көйлек киген 

Ару көктем кіріп келеді.

Ару көктем:

Мен көңілді көктеммін,

Былтыр келіп кеткенмін.

Көзін ашып бұлақтын,

Түбіне тал екенмін.

Гүл боп қырда егілем,

Дән боп жерге себілем.

Жаңбыр болып жауам да,

Нұр боп көктен төгілем.

Шуағын төгіп әлемге.

Жылуын күннің әкелем.

Табиғаттың төсіне тіршілігін сыйлаймын.

Жүргізуші. Амансың ба, Ару көктем? Ұлан - байтақ жерімізге қош келдіңіз. Шуағыңды шаттандырып, нұрыңды мол төгебер.

Көктем: Мынау менің құшағым толы қыр гүлін, гүлдей жайнаған қыздарға сыйлағым келіп отыр.- деп гүлдерді таратады. Осы гүлдей, құлпыра беріңдер, аяулы аналар, әжелер, мерекелеріңіз құтты болсын!

Би: «Гүлдер»
Жүргізуші: Ал, Ару көктем біздің балаларымыздың өзіңе арналған өлеңдерін қабыл ал.

Тақпақтар:

Нұрайым:
Менің анам ақылшым,

Күн секілді білгенге

Шашырайды шуағы

Үйімізге кіргенде

Наргиз:
Ана біздің күніміз

Ана біздің гүліміз.

Ұландарды қуантып,

Ұзақ өмір сүріңіз

Даяна:
Мәпелейсің мені анам,

Қолыңдағы құсыңдай

Құлпыра өсіп дем алам

Құшағыңда қысылмай

Адель:
Бізді өсірген апатай,

Еңбегіңде зор екен 

Құтты болсын апатай

Құтты болсын мерекең

Ән: «Анаға сыйлаймыз»

Жүргізуші: Ананың әрбір сөзі жылылыққа толы. Ананың көз нұры, мейірімі тастай мұзды да жібітеді. Сүйікті аналар, сіздерге деген балаларымыздың жылы лебіздерін қабыл алыңыздар.

Тақпақтар:

Алишер:
Аялаған саялаған,

Бар бақытым берекем

Апатайым құттықтаймын

Бүгін сенің мерекең.

Мұхамед:
Үн қатасың бал тілмен

Еркелеймін күнде мен 

Құттықтаймын анашым

Сегізінші наурызбен.

Ералы:

Әлпештеген аялаған 

Ақсүт берген апатайым

Тақпақ айтып бүгін саған

Мейрамыңмен құттықтаймын.

Илйас:
Еркелеймін шаттанам,

Жарқын күлкің бақ мағепан

Ақ бетіңнен сүйейін

Келші кеплші ақ мамам

Тәрбиеші: Балалар бүгін біздің мерекеге тағы бір қонақ келе жатқан сияқты.

Көңілді музыка ырғағымен Сайқымазақ кіріп келеді.

Сайқымазақ:
Жан - жағыма қарасам,

Қонақтар өте көп екен.

Ұлдар да көп, қыздар да көп

Апайларда мұнда көп

Мен сайқымазақпын,

Ақылыма көркім сай.

Ұнаймын жұрттың бәріне

Үлкенге де, кішіге.

Келіп қалдым мен бүгін,

Құттықтауға сіздерді.

Аналарды, қыздарды

Сүйікті әжелерді.

Тәрбиеші: Рахмет, саған Сайқымазақ!

Сайқымазақ: Мен билегенді жақсы көремін. Кім менімен билейді?(Балаларды билету) 

Би: «Джентльмены»

Ойын «Менің балам»

Шарты: Аналардың көзі байлаймыз, олар өздерінің балаларын табу керек.

Ән: «Құттықтаймын мама»
Балалар аналарына сыйлық сыйлайды.

Тәрбиеші: 

Сүйкімді ғой балалар

Өнерлі ғой баршасы

Міне, осындай қойылым

Көрсетті «Арай» бақшасы.

Қорытынды: Құрметті аналар мен әжелер! Сіздерді «Шұғыла» тобының атынан шын жүректен құттықтаймыз. Аяулы аналарымыз, ардақты әжелеріміз, сүйкімді балаларымыз әрқашан аман болсын!

